Ա Մ Փ Ո Փ Ա Թ Ե Ր Թ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳԻՐՔՈՒՄ ՕՐԵՆՔՈՒՄ ԼՐԱ​ՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱ​ԳԾԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխութ​յունը

	
	1
	2
	3
	4

	1,
	ՀՀ արդարադատության նախարարություն

	1. Նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 8-րդ մասի պահանջները՝ նախագծի 1-ին հոդվածով լրացվող 19 և 20 կետերի համարակալումն անհրաժեշտ է համապատասխանեցնել Հայաստանի Հանրապետության ընդերքի մասին օրենսգրքի /այսուհետ՝ Օրենսգիրք/ 15-րդ հոդվածի 2-րդ մասի կետերի համարակալմանը:

Նույն դիտողությունը վերաբերում է նաև նախագծի 5-րդ հոդվածով լրացվող 9 կետին:

2. Նախագծի 3-րդ հոդվածով լրացվող 20.1 հոդվածի կարգավորումները հակասում են Օրենսգրքի 20-րդ հոդվածի 1-ին մասի պահանջներին: Այսպես՝ լրացվող 20.1 հոդվածի 1-ին մասով սահմանվում է, որ ընդերքօգտագործման իրավունքը մրցութային կարգով  տրամադրվում է ռադիոակտիվ հումքի երկրաբանական ուսումնասիրության դեպքում, մինչդեռ Օրենսգրքի 20-րդ հոդվածի 1-ին մասի համաձայն՝ ընդերքօգտագործման իրավունքը տրամադրում է լիազոր մարմինը` սույն օրենսգրքով և իրավական այլ ակտերով սահմանված կարգով` ընդերքօգտագործման թույլտվության կամ համաձայնության, լեռնահատկացման ակտի, ինչպես նաև ընդերքօգտագործողի հետ ընդերքօգտագործման պայմանագրի կնքման միջոցով: Այդ առումով անհրաժեշտ է Օրենսգրքի 20-րդ հոդվածի 1-ին մասում կատարել լրացում, նշելով, որ լիազոր մարմինն ընդերքօգտագործման իրավունքը կարող է  տրամադրել նաև մրցութային կարգով:
3. Նախագծի 3-րդ հոդվածով լրացվող 20.2 հոդվածի 3-րդ մասը հակասում է Հրապարակային սակարկությունների մասին Հայաստանի Հանրապետության օրենքի /այսուհետ՝ Օրենք/ 28-րդ հոդվածի պահանջներին: Այսպես՝ լրացվող 20.2 հոդվածի 3-րդ մասով սահմանվում է, որ մրցույթի արդյունքների ամփոփման կարգը սահմանում է կառավարությունը, մինչդեռ Օրենքի 28-րդ հոդվածի կարգավորումների համաձայն՝ մրցույթի անցկացման որոշակի ձևը, ինչպես նաև սույն օրենքով չնախատեսված ընթացակարգային այլ պայմանները սահմանվում են մրցույթի կանոնակարգով` մրցույթի կազմակերպչի կողմից:
4. Նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները՝ նախագծի 3-րդ հոդվածով լրացվող 20.2 հոդվածի 4-րդ մասն անհրաժեշտ է հանել, քանի որ այն կրկնում է Օրենքի 25-րդ հոդվածի 5-րդ մասի դրույթները:
5. Նախագծի 3-րդ հոդվածով լրացվող 20.2 հոդվածի 7-րդ մասը հակասում է Օրենքի 27-րդ հոդվածի պահանջներին: Այսպես՝ լրացվող 20.2 հոդվածի 7-րդ մասով սահմանվում է, որ նախնական  պայմանագրով սահմանված ժամկետներում շրջակա միջավայրի վրա ազդեցության նախնական գնահատման հայտը, երկրաբանական ուսումնասիրության ծրագիրը կամ նախագիծը և հանքի փակման ծրագիրը կից դիմումով լիազոր մարմնին չներկայացնելու դեպքում մրցույթը համարվում է չկայացած, մինչդեռ Օրենքի 27-րդ հոդվածում վերոնշյալ հիմքը բացակայում է: 

Նույնը վերաբերում է նաև նախագծի 3-րդ հոդվածով լրացվող 20.2 հոդվածի 9-րդ մասին:

6. Նախագծի 3-րդ հոդվածով լրացվող 20.2 հոդվածի 8-րդ մասն իր մեջ Հայաստանի Հանրապետության կառավարության  2009 թվականի   հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության  գնահատման  իրականացման  կարգը  հաստատելու  մասին»  թիվ 1205-Ն որոշմամբ հաստատված կարգի 9-րդ կետի 3-րդ, 4-րդ և 6-րդ ենթակետերով նախատեսված կոռուպցիոն գործոններ է պարունակում, ինչը դրսևորվում է համապատասխանաբար՝ լիազորությունների հայեցողական լայն շրջանակի առկայությամբ, իրավական լեզվական կոռուպցիոն ռիսկերի առկայությամբ, ինչպես նաև վարչական ընթացակարգերի բացակայությամբ կամ ոչ հստակ կարգավորմամբ: 
Բացի այդ, հիշյալ հոդվածի դրույթները հակասում են Վարչարարության հիմունքների և վարչական վարույթի մասին Հայաստանի Հանրապետության օրենքի 9-րդ հոդվածով սահմանված առավելագույնի սկզբունքին, համաձայն որի՝ վարչական մարմիններն իրավունք չունեն անձանցից պահանջել կատարելու այնպիսի գործողություններ, որոնք արդեն իսկ կատարվել են այդ անձանց կողմից այլ գործողությունների շրջանակներում կամ էլ իրենց բովանդակությամբ ներառվում են կամ կարող են ներառվել այդ շրջանակներում:

7.Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 4-րդ հոդվածով լրացվող 9 կետն անհրաժեշտ է խմբագրել, քանի որ հիշյալ կետերով սահմանվող դրույթները միանշանակ չեն ընկալվում:

Հակակոռուպցիոն բնագավառում կարգավորման ազդեցության գնահատման եզրակացություն
Անհրաժեշտ է նախագծով լրացվող 20.2 հոդվածի 8-րդ մասը հանել և նախագծով մրցութային ընթացակարգին առնչվող ամբողջական կարգավորումներ սահմանել, որպեսզի բացառվեն լիազորությունների հայեցողական լայն շրջանակի առկայությունն ու վարչական ընթացակարգերի ոչ հստակ կարգավորումները:
	1.Ընդունվել է:
2. Ընդունվել է:

3.    Ընդունվել է:
4. Ընդունվել է:
5. Ընդունվել է:

6. Ընդունվել է:

7. Ընդունվել է:
Ընդունելի  է:


	1.  Նախագծի 1-ին հոդվածով լրացվող 19 և 20 կետերի համարակալումը փոփոխվել և այն համապատասխանեցվել է Հայաստանի Հանրապետության ընդերքի մասին օրենսգրքի /այսուհետ՝ Օրենսգիրք/ 15-րդ հոդվածի 2-րդ մասի կետերի համարակալմանը:
Նախագծի լրամշակված տարբերակից 5-րդ հոդվածը հանվել է:
2. Կատարվել է համապատասխան լրացում՝  նախագիծը լրացվել է նոր 3-րդ հոդվածով՝` Օրենսգրքի 20-րդ հոդվածի 1-ին մասում <սահմանված> բառից հետո լրացվել է <ընդհանուր հիմունքներով կամ մրցութային> բառերը:
3. Նախագծի լրամշակված տարբերա​կում 4-րդ հոդվածով լրացվող 20.2 հոդվածի 3-րդ մասում կատարվել է համապատասխան փոփոխություն, համա​ձայն որի մրցույթի արդյունքների ամփոփման կարգը սահմանվում է մրցույթի կազմակերպիչի կողմից:

4. Նախագծի լրամշակված տարբե​րակի 4-րդ հոդվածով (նախկին՝ 3-րդ հոդված) լրացվող 20.2 հոդվածի 4-րդ մասը հանվել է:
5. Նախագծի լրամշակված տարբե​րակի 4-րդ հոդվածով ( նախկին՝ 3-րդ հոդված) լրացվող 20.2 հոդվածի 7-րդ և 9-րդ մասերը հանվել են:
6. Նախագծի (3-րդ հոդվածով լրացվող 20.2 հոդվածի 8-րդ մասը) լրամշակված տարբերակի 4-րդ հոդվածով լրացվող 20.2 հոդվածի 6-րդ մասը խմբագրվել է, համաձայն որի մրցույթում հաղթող ճանաչված անձը ընդերք​օգտագործման իրավունք ստանալու համար՝ դիմումին կից լիազոր մարմին է ներկայացնում միայն շրջակա միջավայրի վրա ազդեցության նախնական գնահատման հայտը:
Լիազոր մարմինը ընդերքօգտագործման իրավունքը տրամադրում է սույն օրենսգրքի 40-րդ հոդվածի 1-4-րդ մասերով և 41-րդ հոդվածով սահմանված կարգով, որոնք բացառապես վերաբերվում են Շրջակա միջավայրի վրա ազդեցության փորձաքն​նության ներկայացման ընթացակարգին և ընդերքօգտագործման պայմանագրի կնքմանը:  

 Նշված կետի խմբագրման համար հիմք է հանդիսացել օրենսդրությամբ սահման​ված՝ ընդերքօգտագործման իրավունքի տրամադրումը առանց սահմանված կարգով պետական փորձաքննությունների դրական եզրակացությունների արգելվում է, պահանջը: 
7. Նախագծից 5-րդ հոդվածը  հանվել է, իսկ լրամշակված տարբերակի 5-րդ հոդվածով (նախկին 4-րդ հոդվածով)  լրացվող՝ 9-րդ  կետը խմբագրվել է:
 Նախագծի լրամշակված տարբերակում` լրացվող 20.2 հոդվածի 6-րդ մասը խմբագրվել է (տես կետ 6), համաձայն որի նոր ընթացակարգի սահմանման անհրա​ժեշտություն չկա:



